
Прочитајте ја Програмата 
„Живот за сите“, бидете 
горди и сигурни и на денот 
на изборите заокружете 
Живот во вашиот град, во 
вашето село.

Драги граѓани на Република Македонија, 
заедно jа освоивме слободата, ја ослободивме заробената држава, ги враќаме човечките и 
демократските вредности во нашиот живот. А, животот, мораме да го подобриме насекаде, и 
во моите Струмица и Муртино, и во Охрид, Прилеп, Тетово, Битола, Куманово, Струга, Штип, 
Арачиново, Конче, Баница, Ваташа, Ботун, Липково, Кучевиште, Оризари, Секирци, Мешеишта, 
Шишево... низ целата наша убава Македонија.
Промените се тука, и продолжуваат!
На сцената е нова, одговорна и домаќинска власт, која е свртена кон потребите на граѓаните. 
Достапна за сите нив, отворена и отчетна. Новата политика, е политика од збор. Новата 
политика значи служење на граѓаните, а не владеење. 
Домаќински ги намаливме трошоците на функционерите и обезбедивме вашите пари да ви 
се вратат вам преку поголема минимална плата, поголеми субвенции за земјоделците, преку 
новите политики за економски раст, поддршката за домашните фирми, преку укинување или 
намалување на разно-разните давачки.
Ајде да ја продолжиме оваа наша заедничка акција наречена „Живот во секоја општина, живот 
за сите!“. Во секоја урбана и месна заедница, во секое маало.  Заедно со вас и со нашите луѓе 
можеме да го направиме тоа. 
Инфраструктура за сите - градиме по план, квалитетно, одговорно и домаќински. 

Здрава животна средина за сите – преземаме итни мерки за да обезбедиме чиста вода 
и чист воздух.

Можности за сите - насочуваме повеќе пари кај општините, за да има 
повеќе пари за граѓаните. Сето ова, во отворени и услужни општини.

Ја барам вашата поддршка, за да живееме добро и достоинствено 
сите, каде што сме родени, каде што учат нашите деца, каде 
што работиме, во современи општини, во нашата Република 
Македонија.
Прочитајте ја Програмата “Живот за сите”, бидете горди и 
сигурни и на денот на изборите заокружете Живот во вашиот 
град, во вашето село. 

Ваш,
Зоран Заев, 

Претседател на Социјалдемократскиот сојуз на Македонија

Јас, Филип Темелковски, роден сум во Кисела Вода, тука 
израснат, тука го формирав своето семејство. Оваа општина 
е мојот дом, па и многу повеќе од тоа. Тука го почнав и тука 
сакам да го продолжам животот на моите поколенија. На 
средбите со моите сограѓани и пријатели честопати си 
говориме како е и ние да живееме во убаво средена општина 
со многу зеленило, плански квартови и доволно паркинг-
простор; каде што училиштата и градинките се модерни, 
наставниците ценети, каде  што децата се згрижени. Сакам 
општина со проодни сообраќајници, каде што сите тротоари 
се пристапни, каде што лицата со хендикеп се ценети 
сограѓани, каде што слабите се заштитени, а немоќните и 
старите се спокојни зашто знаат дека некој се грижи, има каде 
да се обратат и кој да им помогне. 
Запознаен сум за проблемите во секоја населба и во секоја 
улица и знам дека имаше многу ветувања во минатото. Како 
човек, секогаш се залагам за квалитетни решенија и не 
признавам импровизации, особено не сакам паушални и 
спорадични решенија што ги гледаме кога се крпат ќошиња 
пред и за време на избори. 
Се сеќавате ли кога се собиравме на Теферич, пикник на 
Пеленица, на пиво на Чешма, се чекавме на Шампионче, на 
баскет во „Борис“, на кош во Драчево. Јас се сеќавам и сакам 
таа безгрижност да се врати. 
Тоа е мојот сон, мојата визија, а тоа може да го направиме 
само заедно со добра организација и доверба. Јас сум 
роден во Кисела Вода, имам емоции за секое делче на 
општината и сè што имам е тука. Јас имам доверба во 
вас, имајте и вие доверба во мене. Затоа излезете на 15 
октомври и дајте го вашиот глас за живот во Кисела Вода 
за сите!

Како човек, секогаш се 
залагам за квалитетни 
решенија и не признавам 
импровизации.

Да ги искористиме 
најдобрите луѓе со 
интегритет од општината, 
одлучни да го посветат 
своето време, искуство и 
знаење за подобар живот.

ЖИВОТ ВО КИСЕЛА ВОДА! ЗА СИТЕ



СОВЕТНИЧКА ЛИСТА НА СОЦИЈАЛДЕМОКРАТСКИОТ СОЈУЗ 
НА МАКЕДОНИЈА И КОАЛИЦИЈАТА ЗА ОПШТИНА КИСЕЛА ВОДА

1. ЕМИЛИЈА ТРАЈКОВСКА
2. ДАРИО ШИМИЌ
3. ТОДОР КОСТАДИНОВСКИ
4. МАРИНА ЧОРБЕСКА
5. ХРИСТИНА ОЏАКЛИЕСКА
6. ЗОРАН АЦЕВСКИ
7. ВЕСНА ПЕТКОВСКА
8. ЗОРАН ГЕОРГИЕВСКИ
9. СТАМАТ СТАМАТОВСКИ
10. ЈАСНА САЗДОВСКА
11. ДАРКО ФИЛИПОВСКИ
12. БОЈАНА АЦЕВА
13. РОЛАНДО КУТИРОВ
14. САШО РИСТОВСКИ
15. ЛЕНЧЕ КОСТОВСКА
16. ЕЛЕНА ТОДЕВСКА
17. АЛЕКСАНДАР АВРАМОСКИ
18. ЈОВИЦА МАТЕСКИ
19. БИЛЈАНА ВЕЛКОВСКА-ЗИКОВСКА
20. ДЕЈАН СТОЈЧЕВСКИ
21. ЕЛЕНА СТЕФАНОВСКА
22. ИГОР СТОЈАНОВСКИ
23. МАРТИН МОМИРОВСКИ

ГРАДИМЕ ПО ПЛАН
ИНФРАСТРУКТУРА ЗА СИТЕ

zz Ја приспособуваме целата постојна 
урбана и рурална инфраструктура 
да биде во функција на потребите на 
граѓаните. 

zz Градиме одговорно, квалитетно и 
домаќински, за секој граѓанин да добие 
решение кое ќе му го подобри животот во 
неговата средина. 

zz Новите локални власти носат планови и 
проекти за патишта, улици, канализации, 
водоводи, градинки, училишта, спортски 
терени и гасна мрежа. 

zz Ги намалуваме разликите помеѓу 
градските и селските средини. 

zz Градиме по план, обезбедуваме 
инфраструктура за сите.



ЧИСТА ВОДА И ЧИСТ ВОЗДУХ
ЗДРАВЈЕ ЗА СИТЕ

zz Обезбедуваме чиста и здрава вода за пиење 
и чист воздух, зашто тие се клучни за здравје 
и за живот. За нас ништо не е поважно од 
здравјето на луѓето. 

zz Граѓаните се јасни и сериозни во своите 
барања, а ние одговорно го слушаме и го 
разбираме крикот за чиста животна средина. 

zz Создадовме план и проекти за зголемен 
капацитет и за професионална услуга на 
јавните комунални претпијатија, преку 
намалени трошоци за граѓаните. 

zz Се обврзавме постојано и навремено да ги 
чистиме депониите и каналите, да вложуваме 
во колекторски системи, пречистителни 
станици, регионални фабрики за третман на 
цврстиот комунален отпад и во енергетски 
ефикасни објекти. 

zz Обезбедуваме услови за здрав живот за сите.

ПОВЕЌЕ ПАРИ ЗА ГРАЃАНИТЕ
МОЖНОСТИ ЗА СИТЕ

zz Ја активиравме спиралата на покачување на 
платите. Носиме директна поддршка за домашните 
фирми, пред сè за малите и средните претпријатија. 

zz Обезбедуваме повеќе пари за општините, а со тоа 
и повеќе можности и повеќе пари за секој граѓанин 
на локално ниво.

zz Обезбедуваме еднакви услови и за странските 
инвеститори. 

zz Вложуваме во младите, отвораме центри за 
отпочнување и развој на бизниси.

zz Ги здружуваме бизнисите, општината и граѓаните, 
со единствена цел – нови и подобро платени 
работни места. 

zz Ја вклучуваме бизнис заедницата во дефинирање 
на приоритетите на општината и воведуваме 
бизнис форуми како редовна активност за 
проектирање и следење на локалниот економски 
развој. 

zz Посветената и одговорна работа ги носи парите 
директно кај граѓаните.



ОТВОРЕНА И УСЛУЖНА
ОПШТИНА ЗА СИТЕ

zz Ја отвораме локалната самоуправа за да може секој 
граѓанин да добие навремени, квалитетни и евтини услуги. 

zz Ја враќаме моќта на месните и урбаните заедници, ги 
опремуваме со технички услови и го зајакнуваме нивниот 
правен статус. 

zz Граѓаните ќе ги добијат сите потребни услуги на едно место, 
и од органите на локалната, и од органите на централната 
власт во современи центри за услуги.

zz Воведуваме електронски систем на услуги и мобилни 
канцеларии кои ќе нудат услуга во секое село. 

zz Ги вклучуваме граѓаните во креирањето на буџетот, во 
носењето одлуки и во контролата на власта. 

zz Буџетските средства ќе се користат строго наменски, 
транспарентно, домаќински и одговорно, преку редовно 
известување за сработеното. 

zz Обезбедуваме ефикасен јавен превоз, пријатни детски 
градинки, чисти и загреани училишта. Обезбедуваме 
поддршка и помош за најзагрозените семејства и за лицата 
со посебни потреби. 

zz Ги поддржуваме и поттикнуваме сите демократски 
механизми како петиции, претставки, граѓански 
иницијативи, собири на граѓани и референдуми. 

zz Воведуваме нов модел на отворена и услужна локална 
самоуправа - општина за сите.

НОВИТЕ ПОЛИТИКИ НА НОВИОТ ГРАДОНАЧАЛНИК

ВИЗИЈА
Визијата за Кисела Вода што се 
однесува на подолг временски 
период е интегрирање на урбаниот 
и руралниот дел од општината и 
нивно заедничко функционирање 
во секоја смисла. Целта е сите 
жители сегашни и идни, да живеат 
во модерна, урбанизирана општина, 
општина што ќе им овозможи 
здрави услови со квалитетна 
животна средина како и можност 
за инвестирање на деловните 
субјекти. Кисела Вода да биде 
општина во која локална власт 
и граѓаните ќе бидат партнери 
во носењето и предлагањето 
проекти за квалитетен живот. Во 
поглед на урбанистичкиот развој 
на општината, новата општинска 
власт се обврзува да ги почитува 
највисоките европски и светски 
стандарди во урбанистичкиот 
развој на Кисела Вода, кои се 
гарант за хумано живеење и развој 
и за еколошки чиста општина и 
соодветен плански урбанистички 
развој во населените места.



Во изминативе години со општина-
та раководеа наши сограѓани, сосе-
ди, а се однесуваа како да не живеат 
тука. Недозволиво е во 21 век воо-
пшто да зборуваме за тоа дека нема 
канализација, за проблеми со во-
довод, дека улиците се поплавуваат 
при дожд, да нема каде да се вози 
велосипед, контејнерите преполни 
со смет да претставуваат опасност 
од зарази, а воздухот загаден. На-
следуваме многу нелогичности, низ 
општината минува канализациска 
мрежа од Сончев Град, а населбата 
не е поврзана. 
Водејќи долги разговори со со-
седите, пријателите, сопартијците 
знам дека повеќето од вас, исто 
така, сакаат да живеат во модерна 
општина каде што сите ќе бидат по-
читувани, среќни и задоволни. Во 
модерна општина политика не по-
стои, различни табори не постојат, 
се работи ефикасно и посветено 
за подобрување на условите за 
живот на сите. Убеден сум дека во 
општинската администрација има 
креативни и способни луѓе. Како 
градоначалник ќе овозможам да го 
искористат својот професионален 
потенцијал, а граѓаните ќе се чув-
ствуваат добредојдени и домаќини 
во својата општинска зграда. 
Кога учествував на многубројни 
конфренции во многу европски 
градови, гледав како се тие ефикас-

но уредени со модерен транспорт, 
убави паркови, ефикасна социјална 
заштита и помош за немоќните и 
старите, со убави и чисти училишта 
и градинки и квалитетно воспиту-
вање. Со модерни спортски центри 
и детски игралишта. Програмите 
за талентирани се насочени кон 
идентификување и стимулирање на 
личните преференции на младите и 
поддршка во остварување на нив-
ните идеи и соништа. 
Како економист со искуство, знам 
како можат да се унапредат усло-
вите што ги поддржуваат локал-
ните компании за водење бизнис. 
Гасификација ќе обезбеди поев-
тинување на енергенсите и цената 
на чинење, Општината ќе ги забрза 
постапките и процедурите, а во со-
работка со инвеститорите ќе вмет-
неме програми за намалување на 
трошоците и зголемување на ефи-
касноста. Покрај редовни средби 
со бизнисмените, ќе примениме и 
стручни анализи и искуства од раз-
виени земји. Во соработка со биз-
нис-инкубатори ќе ги насочуваме 
и ќе им помагаме на невработените 
да се здобијат со неопходни квали-
фикации и вештини што ќе им овоз-
можат полесно да најдат добро пла-
тена работа. 
Сериозно ќе се ангажираме пре-
ку заедничка работна група со 
надлежните министерсва да ги 

анализираме сите проблеми со 
катастарот и кои произлегуваат од 
болницата за зависници и ќе изнај-
деме креативни решенија. Безбед-
носта на граѓаните е наш приоритет. 
Одржливиот развој и живот во си-
нергија со природата за кој се зала-
гаме подразбира еколошка среди-
на, ефикасен одвоз на смет, чисти 
улици и намалено загадување. Тоа 
е мојата визија што ја разговараме 
во изминатите години со голем број 
компетентни лица со кои се консул-
тирам и од кои учам и кои успеав да 
ги спојам во еден тим. Тоа е тимот 
со кој работиме на кампањата за 
удобен живот во Кисела Вода, Пин-
тија и Драчево, Бирарија, Црниче и 
секое маало, уличе и сокаче. 
Придружете му се на мојот тим, за-
едно можеме Кисела Вода да ја на-
правиме убаво место за живот на 
нашите деца и поколенија.

МИСИЈА
Мисијата за нашата општина 
на долгорочен план ја 
гледаме во тоа Кисела Вода 
да биде општина отворена за 
сите жители и со креирање 
развојни политики и проекти, 
да биде во врвот на развиени 
општини во Република 
Македонија.

 За децата: 
Најголем симбол за иднината се децата. Затоа, уште 
од најмала возраст се обврзуваме да се залагаме за 
нивно безгрижно детство, среќна и сигурна иднина.

За таа цел, се обврзуваме да изградиме две нови мо-
дерни градинки во населба Драчево и во  нас Расад-
ник. 

Дополнително, постојните градинки, кои се стари и 
дотраени, ќе се реновираат, ќе се модернизираат и 
ќе се прошират. Нивните дворови ќе добијат холти-
културно уредување, функционално осветлување за-
ради безбедност на децата, а исто така се планира и 
поставување соодветни реквизити за среќни детски 
денови. 

На територијата на Општина Кисела Вода ќе се по-
стават нови современи детски игралишта, а и се пла-
нира обнова и одржување на постојните.

Освен образованието, за децата е важно и разви-
вањето на свеста за културата, спортот и рекреација-
та. Ова може да се постигне преку едукација на де-
цата за културните настани, одржување претстави за 
деца, секции преку кои ќе можат да ги покажат своите 
афинитети, формирање извиднички одреди, поддрш-
ка со стипендирање на учениците и наставниците  за 
учество на натпревари, креирање програми за фи-
зичка активност за стекнување навики за здрав живот.

 

ОПШТИНАТА ЗА СИТЕ НАС



За учениците: 
Главна цел во поглед на образованието и учениците на 
новата општинска власт ќе биде создавање свет во кој 
врвното образование на детето ќе се насочи кон целосен 
развој на неговата личност со почитување на неговите 
права и основни слободи.

Општина Кисела Вода ќе инвестира во основните учи-
лишта преку изградба и реконструкција на спортските 
сали, со водоводна и електрична инсталација, рекон-
струкција на санитарните јазли, замена на азбесните 
кровови, енергетски ефикасни училишта, нова опрема во 
училиштата (училишни клупи и столчиња). 

Партерното уредување на дворовите на градинките и 
училиштата се врвен приоритет. Чистење на теренот од 
исушени дрвја, неуредни огради, груби површини и места 
за отпад ќе бидат редовна активност на локалната само-
управа.

Пристапните рампи до училиштата за децата со хендикеп 
е еден од клучните приоритети на новата општинска власт 
во Кисела Вода.

Обележување на училиштата и нивниот реон со поставу-
вање сигнализација за внимателно возење, како и во-
ведување црвена зона со ограничување на брзината на 
возењето пред училиштето и ограничено задржување на 
автомобилите пред училиштата.

Во соработка со Републичкиот совет за безбедност во 
сообраќајот ќе се работи на подигање на свеста на воза-
чите при возењето, со цел да се зголеми безбедноста на 
учениците на улиците. 

Во соработка со надлеж-
ните министерства за уче-
ниците со попреченост се 
предвидува зголемување 
на капацитетите на лични 
асистенти, со цел поголе-
ма инклузивност и непре-
чено следење на настав-
ните програми.

За учениците во основните училишта, Општина Кисела 
Вода ќе обезбеди служба за обезбедување во текот на 
наставната учебна година што нема да биде на товар на 
буџетот на родителите. 

Општина Кисела Вода ќе се грижи за воведување 
HACCP-систем во кујните на училиштата и градинките 
со тоа што градоначалникот ќе овласти лице што ги им-
плементира принципите на системот заради вршење 
контрола за безбедност на храната, со цел да се обезбеди 
голема контрола на биолошките, хемиските и физичките 
опасности.

Како општина во која живееле и твореле многу музички 
доајени, новата општинска власт во Кисела Вода пред-
видува продолжување и негување на традициите преку 
отстапување простории во кои би се посетувало настава 
како дел од нижо музичко училиште.

Организирање општински спортски лиги со цел унапре-
дување на училишниот спорт, зајакнување на клубови и, 
пред сè,  дружење меѓу младите од целата територија на 
Општина Кисела Вода.

ОПШТИНАТА ЗА СИТЕ НАС



ЖИВОТ ВО КИСЕЛА ВОДА! ЗА СИТЕ

За младите: 
Како и децата, и младите се иднина-
та на нашето општество. За правилен 
развој, со цел да израснат во квали-
тетни и успешни луѓе, Општина Кисела 
Вода во рамките на своите ингеренции 
се обврзува на остварување проекти 
со намена за младата популација:

Поставување на неколку фитнес-зо-
ни на територијата на Кисела Вода во 
соработка со Агенцијата за млади и 
спорт.

Едукативни центри во месните за-
едници во соработка со надлежните 
органи од централната власт, импле-
ментирање на младинска гаранција 
преку која младите ќе имаат можност 
за едуцирање при отворање сопствен 
бизнис и да научат како да подготват 
бизнис-план за работа.

Бесплатни секции за младите во До-
мот на културата во Кисела Вода.

Бесплатни кинопроекции и театарски 
претстави

Реновирање на дотраените игралишта 
и нивно осветлување.

Помош од општината за спортските 
екипи со нивно стимулирање за по-
стигнатиот успех.



За пензионерите: 
Повозрасните жители на Кисела Вода 
целосно го заслужуваат нашето вни-
мание и грижата за нив претставува 
наша обврска. Целта на проектите што 
ќе се реализираат за пензионерите е 
обезбедување мирни и спокојни пен-
зионерски денови, во овој дел што е 
под надлежност на Општина Кисела 
Вода:

Организирање екскурзии, бањи, по-
сета на локалитети, бесплатна посета 
на музеи и изложби во соработка со 
Музејот на Македонија, информи-
рање на пензионерите за културните 
настани.

Отворање на СОС-телефонска линија 
за пензионери на кои им треба помош 
во соработка со други организации

Клубови за пензионери во месните 
заедници.

Мобилни екипи од општината во со-
работка со Министерството за труд и 
социјална политика и Министерство-
то за здравство за грижа за повозрас-
ните жители на Кисела Вода.

Редовни систематски прегледи и по-
големо внимание за повозрасните 
жители.



ЖИВОТ ВО КИСЕЛА ВОДА! ЗА СИТЕ

Во соработка со Министерството за здрав-
ство се планира ставање во функција на 
сите оддели во поликлиниката во Драчево 
како и изградба на нова поликлиника во на-
селбата Расадник. Овие две поликлиники 
ќе бидат важен сегмент во подобрување на 
здравствените услуги во општината, а и со 
нивното комплетно функционирање стану-
ваат подостапни за граѓаните.

Во Општина Кисела Вода, освен приватни-
те ординации и амбуланти, нема позначајна 
здравствена установа што ќе биде во служ-
ба на здравјето на жителите. Така, досега се 
користеа услугите на другите поликлиники 
во Скопје („Јане Сандански“ во Аеродром, 
„Бит-пазар“ итн.). Кисела Вода има нужна 
потреба од овие две поликлиники со кои ќе 
се олесни достапноста на јавното здрав-
ство до граѓаните.

Целна група: Жителите на Кисела Вода

Рок:  2020 година

Што се однесува до енергетската ефикасност, се планира учество на 
Општина Кисела Вода во промена на веќе постојните фасади во нови 
енергетски ефикасни, особено за старите згради што се во голем број 
на територијата на Општина Кисела Вода. Низ целата општина претеж-
но има згради чија изградба датира од 50-тите и 60-тите години на 20 
век, и понови, но сепак со промената на овие фасади не само што ќе се 
обезбеди енергетска ефикасност туку и ќе се промени ликот на самата 
општина. 
Промената на фасадите е корисно за граѓаните од повеќе аспекти.
Најважно од сè, се обезбедува заштеда на буџетот на граѓаните на ме-
сечните трошоци за затоплување и електрична енергија
Енергетско-ефикасните фасади обезбедуваат долгорочна безбед-
ност во смисла на нивно паѓање и 
ронење, што е чест случај на старите 
фасади што се одронуваат и паѓаат 
при силен ветар и обилен дожд
Со нивната изградба се менува ли-
кот на зградите и на општината. Од 
стари и дотраени фасади се доби-
ваат нови и модерни фасади што ја 
разубавуваат Кисела Вода

Целна група: Жителите на 
Кисела Вода

Рок:  2020 година

КЛУЧНИ ПРОЕКТИ
ФУНКЦИОНАЛНА 
ПОЛИКЛИНИКА 
ВО ДРАЧЕВО И ИЗГРАДБА 
НА НОВА ВО НАС 
РАСАДНИК

ЕНЕРГЕТСКИ ЕФИКАСНА ОПШТИНА



ГАСИФИКАЦИЈА НА ОПШТИНА КИСЕЛА ВОДА
Овој долгорочен проект се пред-
видува да се одвива во две фази:

1. Гасификација на 
индустриската зона во Кисела 
Вода, со цел заживување 
и ефикасно работење во 
Кисела Вода, намалување 
на трошоците за работа 
на фирмите и преку тоа 
зголемување на нивната 
ликвидност и солвентност. 
Со гасификацијата на овие 
деловни единици ќе се 
намалат нивните режиски 
трошоци, особено на 
годишно ниво, а остатокот 
од средствата што дотогаш 
биле наменети за плаќање на 
тековните сметки ќе имаат 
можност да ги искористат за 
вложување во развојот на 
бизнисот.  

2. Гасификација на 
домаќинствата во Кисела Вода 
со што првично се намалуваат 
трошоците за 30-40 % и 
претставува долгорочна 
придобивка за граѓаните, 

а во преден план доаѓа и 
еколошкиот ефект со што ќе 
се намали загадувањето на 
животната средина

Овој проект ќе придонесе за 
заживување на индустриската 
зона и намалување на месечните 
трошоци за домаќинствата. Пред 
сè, компаниите во индустриската 
зона ќе имаат помали режиски 
трошоци, растење на постојните 
деловни субјекти, а постои 
можност за отворање нови 
деловни субјекти што ќе бидат 
полезни за развојот на Општина 
Кисела Вода. Гасификацијата 
на домаќинствата исто така 
претставува клучен проект за 
намалување на трошоците на 
месечните сметки на жителите и 
намалување на загадувањето на 
животната средина.

Целна група: Жителите на Кисела 
Вода и деловните субјекти во 
индустриската зона

Рок:  2021 година



ЖИВОТ ВО КИСЕЛА ВОДА! ЗА СИТЕ

ИЗГРАДБА 
НА ГРАДИНКА ВО
НАС ,РАСАДНИК

КОМПЛЕКС ЗА ЗАШТИТА НА 
БЕЗДОМНИ МИЛЕНИЧИЊА

Во Кисела Вода има голем број 
деца што се на листите на чекање 
за прием во градинка, а тоа го до-
кажува фактот дека капацитетот 
на постојните не ги задоволува ре-
алните потреби за нивно соција-
лизирање и згрижување.

Потребите за изградба на нова 
градинка во Расадник го намет-
нува фактот дека Расадник е нова 
и урбанизирана населба со го-
лем број новоизградени згради, а 
со тоа е зголемен и бројот на до-
маќинства и семејства што свои-
те деца немаат можност да ги за-
пишат во градинка. Токму поради 
тоа, се обврзуваме за изградба на 
нови модерни градинки во овие 
места што ги задоволуваат потре-
бите на граѓаните.

Целна група: Децата од 
предучилишна возраст

Рок:  2019 година

За овој проект, кој пред сè, ќе придонесе за заштита на бездомните милени-
чиња од надворешни влијанија и несовесни граѓани ќе биде ангажирана локал-
ната власт, локалните ветеринарни амбуланти, Ветеринарниот факултет како и 
Средното ветеринарно училиште што се наоѓа во Кисела Вода.

Комплексот за заштита на бездомните миленичиња има цел заштита на миле-
ничиња што се напуштени од сопствениците, нивно згрижување, нега, кастра-
ција, програми за социјализација и дресура, како и програми за посвојување. 
Со овој проект исто така се планира да се ангажираат ветеринарни техничари 
и дипломирани ветеринарни лекари, се обезбедува нивна практика, а истовре-
мено се зголемува и безбедноста на граѓаните од агресивните улични кучиња.

Целна група: Жителите на Кисела Вода и нивната безбедност

Рок:  2019 година



НОВА ОПШТИНСКА ЗГРАДА УРЕДУВАЊЕ НА 
КОРИТОТО НА РЕКАТА 
МАЛА РАДАОпштината Кисела Вода долги години функционира во постојните стари 

и дотраени бараки што се наоѓаат покрај булеварот „Борис Трајковски“. 
Општината како главен опслужувач на административните потреби на 
граѓаните треба да работи во нови простории што на некој начин ќе го 
промовираат новото лице на Кисела Вода. Исто така, и вработените ад-
министративни службеници во општината заслужуваат достоинствени 
работни места во модерна зграда со енергетска ефикасност, кои ќе ги 
стимулираат за ефикасна работа и давање услуги на граѓаните.

Со изградбата на нова општинска зграда по пат на јавно-приватно парт-
нерство ќе се придонесе во модернизирањето на јавната администрација 
како и добивање на нејзин модерен европски лик, кој, за жал, досега во 
нашата општина не беше присутен. Преку модернизацијата на општина-
та се остварува развој на административната служба, со нови простории 
и опрема што ќе придонесе за брза, ефективна и ефикасна услуга за по-
требите на жителите на Кисела Вода и на тој начин општината ќе стане 
достапна за секој нејзин жител. Исто така, во новата општинска зграда се 
предвидува и обезбедување простории за матична служба во служба на 
граѓаните.

Целна група: Жителите на Кисела Вода и вработените 
административни службеници

Рок:  2021 година

Со овој проект се планира уредување 
и редовно чистење на коритото на 
Мала Рада, како и проширување и ре-
гулација на одредени делови од нејзи-
ното корито каде што има изградено 
куќи за живеење, и со реализирање-
то на овој проект ќе се реши долго-
годишниот проблем на жителите од  
месноста Порупа.

Реката Мала Рада со своето корито се 
простира по средината на село Дра-
чево и затоа треба да добие хортикул-
турано уредување и соодветна про-
фесионално изработена рекреативна 
пешачка патека, а со остварувањето на 
овој проект, тоа место ќе добие достоен 
уреден лик.

Целна група: Жителите на Драчево

Рок:  2019 година



ЖИВОТ ВО КИСЕЛА ВОДА! ЗА СИТЕ

МЕРНА СТАНИЦА ЗА ПРОВЕРКА 
НА ЗАГАДЕНОСТА НА ВОЗДУХОТ

УРЕДУВАЊЕ НА ТРИМ-
ПАТЕКАТА ПОКРАЈ ПРУГИТЕ ВО 
КИСЕЛА ВОДА

Жителите на градот Скопје и на Општина Кисела Вода ди-
ректно ги чувствуваат ефектите од енормното загадување 
на воздухот во нашиот град. Нашата општина исто така не 
е изземена од овој начин на уништување на здравјето на 
луѓето. Честопати, граѓаните на разни начини се инфор-
мираат за тоа во која мера воздухот е загаден и со кои 
параметри. 
За навремено и детално информирање на жителите на 
Општина Кисела Вода, планираме изградба на мерна ста-
ница, бидејќи Кисела Вода е една од општините што досега 
немала ваква станица, а со тоа ќе се зголеми и свеснос-
та на граѓаните за зачувување на здравјето и животната 
средина.
Проектот се планира да се реализира во соработка со Ми-
нистерството за животна средина и просторно планирање 
со цел навремено информирање на граѓаните за загаде-
носта на воздухот во текот на целата година. Особено во 
зимскиот период граѓаните постојано следат на разни на-
чини за тоа колку е загаден воздухот во Скопје. На овој на-
чин, Општина Кисела Вода ќе овозможи детален преглед 
за тоа во која мера е загаден воздухот во нашата општина. 
Оваа станица се планира да се постави во близина на Це-
ментарницата.

Целна група: Жителите на Кисела Вода

Рок:  2018 година

Постојната трим-патека, која е долга 2,5 км и се про-
тега покрај пругите од Центарот за јавно здравје до бу-
леварот „Србија“, е место што секојдневно го користат 
голем број луѓе што на тоа место рекреираат, џогира-
ат, возат велосипеди итн. Оваа локација претставува 
место каде што жителите можат да поминуваат дел од 
своето време во рекреирање и спортување. Новата 
општинска власт на СДСМ се обврзува на уредување 
на трим-патеката, која повторно ќе ја врати својата 
вистинска функција.

Трим-патеката во голем дел е запуштена, асфалтот е 
испукан, има паднати камења од пругите што се наоѓа-
ат паралелно со неа, голем дел од неа е неосветлен и 
небезбеден за жителите што ја користатм а исто така 
има и улични кучиња што претставуваат опасност за 
корисниците. Со уредувањето на патеката ќе се моти-
вираат жителите на Кисела Вода и на урбаните заед-
ници што се наоѓаат покрај патеката повторно слобод-
но и неограничено да го користат ова место.

Целна група: Жителите на Општина Кисела Вода, 
спортисти и рекреативци

Рок:  2018 година



ПОСТАВУВАЊЕ НА 
40 БЕЗЖИЧНИ ИНТЕРНЕТ-ЗОНИ 
НА ФРЕКВЕНТНИТЕ МЕСТА
(ПАРКОВИ, УЧИЛИШТА, ИГРАЛИШТА)

Жителите на Кисела Вода често практикуваат дел од свое-
то слободно време да го користат на седенки по парковите 
низ општината. Особено радува фактот што и голем број 
млади луѓе се дружат и се забавуваат на овие места и го 
разбрануваат животот во општината. Денес речиси и да 
нема човек што не е запознаен со интернетот и мобилната 
технологијата. Затоа постојано се користат смарт-телефо-
ните преку кои луѓето комуницираат и се информираат за 
одредени вести и настани. Овој проект има цел да обезбеди 
„WI-FI“ мрежа на местата каде што се собираат жителите на 
Кисела Вода преку која тие ќе можат да бидат во контакт  
со светот.

Преку овој проект се планира користење на интернет-ре-
сурсите што ќе бидат обезбедени од општината за да мо-
жат жителите полесно и достапно да дојдат до посакува-
ната информација, да споделат настан и да бидат во тек со 
случувањата.

Целна група: Жителите на Кисела Вода и младите

Рок:  2018 година

ИЗГРАДБА НА РЕКРЕАТИВНА 
ПАТЕКА ВО СЕЛО ДРАЧЕВО

Изградбата на рекреативната патека од сред село 
Драчево по каналот на реката Мала Рада до Пеленица 
ќе придонесе за обезбедување услови за рекреација 
на жителите на Драчево. Оваа патека се планира да 
биде уредена и осветлена, а за нејзината изградба да 
се искористи веќе постојниот пат што се користи од 
жителите на Драчево.

Пешачката патека што ќе поминува по каналот на ре-
ката Мала Рада ќе се изгради со средства од Општина 
Кисела Вода и со можност за поддршка на фондови за 
поддршка на изградба на инфраструктурата.

Целна група: Жителите на Драчево

Рок:  2020 година



ЖИВОТ ВО КИСЕЛА ВОДА! ЗА СИТЕ

ДОГРАДБА НА НОВИОТ КУЛТУРЕН 
ДОМ ВО СЕЛО ДРАЧЕВО

Со овој проект се планира целосно искористување на 
просториите што ќе произлезат од сè уште недоврше-
ниот нов културен дом со тоа што во новата зграда ќе се 
доделат простории за матичната служба која ќе остане во 
Драчево, исто така се предвидува и адаптација на просто-
рија во домот со што и пензионерите ќе добијат можност 
за меѓусебна дружба и остварување средби, како и со ис-
користување на просториите, КУД „Китка“ ќе добие прос-
тории со што ќе има свое место за одржување проби како 
што имаше во минатото. Во рамките на новиот културен 
дом се предвидува и отворање библиотека, со цел достап-
на литература и културно надградување на жителите.

Со овој проект граѓаните ќе добијат модерна матична 
служба, на ова место сврталиште ќе имаат повозрасните 
жители преку свое катче за дружење, како и aафирми-
рање на КУД „Китка“ и подигање на културните вредности 
во Драчево.

Целна група: Жителите на Драчево

Рок:  2019 година

КИСЕЛА ВОДА –  
ОПШТИНА ПОСВЕТЕНА 
НА ЛИЦАТА  
СО ХЕНДИКЕП

Овој проект е наменет за лицата со оштетен вид и нив-
но олеснето движење и функционирање во текот на 
секојдневниот живот. Во соработка со надлежните ин-
ституции, новата општинска власт во Кисела Вода се 
обврзува да ги лоцира критичните точки на движење 
за лицата со оштетен вид, со цел изведување патеки 
за нивните потреби онаму каде што инфраструктурите 
услови го дозволуваат тоа.

Со оглед на зголемениот проток на возила и недоволно 
обезбедени тротоари и пешачки зони што претставу-
ваат опасност за лицата со оштетен вид, овие патеки 
ќе им овозможат безбедно и сигурно пристигнување.

Целна група: Жителите на Кисела Вода – лица со 
оштетен вид

Рок:  2019 година



АТМОСФЕРСКА И ФЕКАЛНА 
КАНАЛИЗАЦИЈА 
ВО ПРИПОР

Со овој проект се решава едно горчливо пра-
шање за жителите на Припор со цел да нема-
ат проблеми кога е во прашање фекалната и 
атмосферската канализација, која во послед-
ните неколку години е целосно запуштена. 
Досега не се преземаа никакви мерки за ре-
шавање на овој сериозен проблем што дове-
де до создавање на неподнослива реа и поч-
ва за развој на болести штетни за здравјето 
на граѓаните, како до уништување на неколку 
објекти.

Со занемарувањето на овој проблем од При-
пор, топлите и летни денови стануваат не-
подносливи за жителите, бидејќи мирисот од 
канализацијата се чувствува и во домовите. 
Често кога паѓа дожд се случува фекалиите 
да се излеат по главната улица и да предиз-
викаат голем број опасности за здравјето и 
животот на жителите.

Целна група: Жителите на Припор

Рок:  2020 година

УРЕДУВАЊЕ НА ФУДБАЛСКОТО 
ИГРАЛИШТЕ „ОПСИГЕН“ ВО ДРАЧЕВО

Поранешното фудбалско игралиште „Опсиген“ многу години е за-
поставено од локалната самоуправа и оставено на забот на вре-
мето, па се користи како депонија. Ова место треба повторно да го 
добие својот стар и препознатлив спортски лик што го паметат по-
возрасните жители на с. Драчево.

Местото што е со големина колку едно просечно фудбалско игра-
лиште заслужува уредување со изградба на една повеќенаменска 
спортска сала, а на другиот простор да се изгради детско забавно 
игралиште и соодветен паркинг-простор со што навистина ќе се 
подобри животот на жителите од тој крај на с. Драчево, а посебно 
младите ќе имаат угледно место за спорт, а најмладите во своја 
близина ќе имаат свое катче.

Целна група: Жителите на с. Драчево, особено младите

Рок:  2019 година



ЖИВОТ ВО КИСЕЛА ВОДА! ЗА СИТЕ

КУЛТУРАТА КАКО ПРЕПОЗНАТЛИВ БЕЛЕГ 
ЗА КИСЕЛА ВОДА

Проектот од областа на културата опфаќа повеќе настани и значајни зафа-
ти. Со оглед на тоа дека во Кисела Вода има неколку археолошки локалите-
ти што во голем дел не се воопшто истражни, ќе се залагаме за тоа да се на-
прави таргетирање на историски места што се значајни за нашата општина. 
Потоа одржувањето на ликовни колонии, изложби, промоција на млади му-
зичари читање поезија, организирање настан за млади со современа му-
зика, ангажирање млади уметници, обележување на историски споменици, 
инфотабла за историјата на Кисела Вода на влезот на општината, како и за-
живување на Домот на културата. Исто така се планира и одржување на кул-
турно лето „Кисела Вода“ наместо сегашното „Три круши“, кое ќе се одржува 
на разни локации низ општината.

Со ваквите проекти најпрво ќе се развие свеста кај граѓаните за култура-
та, кои ќе бидат реализирани со поддршка на општината, искористување на 
фондовите и соработка со музеите во градот Скопје.

Целна група: Жителите на Кисела Вода

Рок:  2018-2020 година

ИЗГРАДБА НА 
ГРАДИНКА ВО НАС. 
ДРАЧЕВО

Населбата Драчево како составен 
дел од Општина Кисела Вода брои 
околу 20.000 жители, кои секојднев-
но се соочуваат со проблеми и теш-
котии во остварувањето на своите 
општински потреби. Еден од важните 
проблеми во населбата е и немањето 
градинка каде што родителите мо-
жат да ги запишат своите деца и да 
ги воведат во воспитно-образовниот 
процес. Како нова општинска власт, 
се обврзуваме овој проект да биде 
реализиран во соработка со надлеж-
ните институции, а родителите во на-
селба Драчево ќе бидат во можност 
безгрижно да ја осигурат иднината и 
социјализацијата на своите деца во 
овој дел.

Новата градинка во населба Драчево 
ќе ги задоволи потребните капаците-
ти за децата што ќе се запишат во неа, 
ќе биде современо уредена со опре-
ма, помагала и кадар што со љубов ќе 
се грижи за иднината на малите деца.

Целна група: Родителите на малите 
деца во населба Драчево

Рок:  2020 година



ДОВРШУВАЊЕ НА ВОДОВОДНА 
МРЕЖА ВО НАСЕЛБА ПИНТИЈА

Главниот проблем со кој се соочуваат жителите на на-
селба Пинтија е неповрзувањето на жителите со главна-
та водоводна мрежа. Токму поради тоа, планираме довр-
шување на водоводната мрежа и враќање на улиците во 
првобитната состојба.

Низ досегашните средби со жителите овој проблем 
беше претставен како еден од главните проблеми и го-
лем дел од нив постојано имаат барање за довршување 
на водоводната мрежа во населбата.

Целна група: Жителите на Пинтија

Рок:  2020 година

ИЗГРАДБА НА КАТНА ГАРАЖА ВО 
НАСЕЛБА РАСАДНИК

Расадник е релативно нова населба во чиј состав спаѓа-
ат поголем број нови згради и станбени единици во кои 
живеат семејства, кои како и другите жители на Општина 
Кисела Вода, се соочуваат со многубројни проблеми во 
населбата. Еден од горчливите проблеми  претставуваат 
и паркинг-местата што во оваа населба се во дефицит. 
Меѓу зградите просторот е тесен и нефункционален за 
да биде искористен како место за паркирање.

Со изградбата на катната гаража во населба Расадник 
се решава проблемот со паркирањето, а оставањето на 
автомобилите на улиците и тротоарите ќе биде минато. 
Со нејзината изградба, исто така се намалува и метежот 
во сообраќајот во тесните улици во Расадник.

Целна група: Жителите на УЗ „Расадник“

Рок:  2021 година

ИЗГРАДБА НА ФЕЛКАНА КАНАЛИЗАЦИСКА МРЕЖА ВО УСЈЕ

Преку овој проект за кој се обврзува идната локална власт на СДСМ во Општина Кисела Вода ќе биде решен пробле-
мот на жителите од Усје во однос на потребата од изградба на фекална канализациска мрежа.

Недозволиво е во 21 век во нашиот град и општина да има делови во кои сè уште постојат септички јами, а тие делови 
да се наоѓаат на само 3 км од центарот на градот. Таква е ситуацијата и во населбата Усје, во која со овој проект таквиот 
проблем ќе биде решен.

Целна група: Жителите на Усје

Рок:  2021 година



ЖИВОТ ВО КИСЕЛА ВОДА! ЗА СИТЕ

МЕСНИ ПРОЕКТИ
ЦВЕТАН ДИМОВ

1. Решавање на проблемот со 
атмосферската канализација, 
особено на улиците „Тоне 
Томшиќ“ и „Иван Козарев“

2. Санирање на улицата „Дичо 
Петров“ и крак од ул. „Тоне 
Томшиќ“ до ОУ „Партенија 
Зоографски“

3. Хортикултурно уредување низ 
целата УЗ „Цветан Димов“

4. Уредување на калдрмата на ул. 
„Боте Боцевски“ 

5. Поставување сигнализација кај 
основните училишта „Партенија 
Зографски“ и „Васил Антевски-
Дрен“ што се наоѓаат на 
територија на УЗ „Цветан Димов“

6. Поставување клупи за седење

7. Одржување на хигиената и 
обезбедување канти за смет

8. Осветлување на улиците и нивно 
одржување

9. Санирање на ул. „Емил Зола“ и ул. 
„Георги Димитров“

10. Поврзување на Општина Кисела 
Вода со Општина Аеродром преку 
изградба на улица со пешачки дел

БИРАРИЈА
1. Осветлување на ул. „Томе 

Арсовски“

2. Патоказ до црквата „Света Петка“

3. Интерактивни содржини за деца 
и нивна социјализација во Парк 
Бирарија

4. Изградба на нова месна заедница

5. Изградба на спортска сала во ОУ 
„Кузман Јосифовски-Питу“

6. Реновирање на спортското 
игралиште во ОУ „Кузман 
Јосифовски-Питу“

7. Реновирање на училишниот 
ентериер во ОУ „Кузман 
Јосифовски-Питу“

8. Сигнализација за безбедност во 
соработка со МВР на улиците 
околу ОУ „Кузман Јосифовски-
Питу“ и градинката „Весели 
цветови“

9. Уредување на паркинг-просторот 
на ул. „Томе Арсовски“ и 
„Фредерик Шопен“

10. Иницијатива за обезбедување 
приклучок на централно греење 
на ул. „Димо Хаџи Димов“ (делот 
со куќите) 

ПРЖИНО
1. Едукативен и мултимедијален 

центар за деца

2. Изградба на забавно-
рекреативен и уреден парк во 
градинката „8 Март“

3. Атмосферска канализација

4. Реконструирање на улиците 
и тротоарско уредување 
и одржување на уличното 
осветлување

5. Санација и хортикултурно 
уредување на скалите меѓу 
ул.“Благоја Гојан“ и ул.“Димо 
Хаџи Димов“

6. Санација на скалите што го 
поврзуваат Пржино со Црниче



МЕСНИ ПРОЕКТИ
7. Изградба на нов блок на 

детската градинка „8 Март“ и 
надградба на блок на градинката 
на постојните блокови

8. Изградба на пешачка патека кон 
парк-шумата „Водно“

9. Уредување на каналите на ул. 
„Мариовска“

10. Изградба на мини-парк на 
почетокот на ул. „Милан 
Мијалковиќ“ спроти 
стовариштето „Треска“ Преоект 
Преоект Преоект Преоект

ЦРНИЧЕ
1. Решавање на урбанистичкиот 

хаос во Црниче

2. Уредување на просториите на 
урбаната заедница

3. Справување со паркирањето на 
возилата

4. Замена на конвексните огледала 
на сообраќајниците

5. Поставување соодветна патна 
сигнализација на улиците

6. Изградба на фитнес-справи на 
отворено

7. Изградба на парк за миленичиња

11 ОКТОМВРИ – ЗГРАДИ
1. Подобрување на хигиената на 

јавните површини

2. Обезбедување на преминот кај 
пругата

3. Енергетско-ефикасни фасади на 
старите згради

4. Решавање на проблемот со 
кучињата

5. Реконструкција на ул. 
„Пушкинова“, „Михаил Чаков“

6. Уредување на просторот пред 
општината

7. Уредување на јавната површина 
меѓу зградите

8. Реконструкција и осветлување на 
паркот „Пушкин“

11 ОКТОМВРИ – БАРАКИ
1. Реконструкција на улиците во 

населбата („Лазар Димитров“, 
„Добромир Хрс“, „Евтим 
Спространов“, „Димитар 
Мирасчиев“, „Спиро Гулапчев“ и 
„Петар Драпшин“)

2. Изградба на детско игралиште

3. Изградба на фекална и 
атмосферска канализација 
на бул. „Борис Трајковски“ и 
„Градинар“

4. Средување на паркот и 
пешачката патека

5. Реконструкција на спортското 
игралиште

6. Асфалтирање на краковите 
2,4,6,8,10,12 од „Борис Трајковски“



ЖИВОТ ВО КИСЕЛА ВОДА! ЗА СИТЕ

КИСЕЛА ВОДА
1. Изградба на потпорен ѕид кон 

црквата „Свети Ѓорѓија“

2. Осветлување на улиците

3. Комплетна изградба и уредување 
на трим и велосипедска патека 
до парк-шума „Водно“

4. Подобрување на капацитетот 
на канализациската мрежа и 
решавање на проблемот со 
атмосферските води

5. Уредување на просторот кај 
Домот за зависници

6. Решение на ул. „Козјак“ со 
септичките јами

7. Енергетско-ефикасни фасади на 
старите згради

8. Целосно заживување на 
просторот кај Домот на културата

9. Реконструкција на улиците 
„Георги Димитров“ и „Локов“

РАСАДНИК
1. Донесување на ДУП за УЗ 

„Расадник“ со цел уредување на 
населбата

2. Изградба на катна гаража 

3. Изградба на нов парк

4. Изградба на повеќенаменско 
спортско игралиште

5. Изградба и уредување на детско 
игралиште

ПРИПОР
1. Осветлување на спортскиот 

терен „Теферич“ и уредување на 
неговите трибини

2. Зголемување на капацитетот на 
детската градинка

3. Уредување и осветлување на 
училиштето „Круме Кепески“

4. Поставување на заштитни 
банкини на патот за поголема 
безбедност на сообраќајот

5. Асфалтирање на краците од ул. 
„Сава Ковачевиќ“ бр. 14, 22 и 26

6. Уредување на МЗ „Припор“ како 
сервис на граѓаните

7. Отворање клуб на пензионери

8. Решавање на проблемот со 
фекалната канализација

9. Поставување светлосни знаци 
покрај ПОУ „Круме Кепески“

ПИНТИЈА
1. Довршување на проектот за 

водоводната мрежа

2. Решавање на проблемот со 
септичките јами

3. Изградба на спортска сала во 
подрачното ОУ „Рајко Жинзифов“

4. Изградба на нова фекална 
канализација

5. Изградба на паркинг-простор

6. Довршување на улицата до 
црквата



7. Реновирање на канализациската 
и водоводната мрежа

8. Поставување тротоари на 
улиците

НАСЕЛБА ДРАЧЕВО
1. Осветлување на улиците низ 

населбата и тековно одржување

2. Реконструкција на тротоарите

3. Подигање на хигиената околу 
пазарот и детската градинка

4. Доградување на градинката 

5. Изградба на пешачка патека до 
Пеленица 

6. Атмосферска канализација 
покрај улиците „Славка Димкова“, 
„Румена Хаџипанзова“, „Јанко 
Mишиќ“ и „Методија Патчев“

7. Реновирање на МЗ н. Драчево со 
Клуб за пензионери финансиран 
од општината и библиотека

8. Довршување на паркот 
на бранителите и негово 
хортикултурно уредување

СЕЛО ДРАЧЕВО
1. Изградба на водоводна мрежа 

од каналот кон населбата на ул. 
„Сердарот“

2. Редовно чистење и одржување 
на каналот

3. Атмосферска канализација на 
улиците „Сердарот“ и „Речиште“

4. Уредување на „сред село“ со 
фонтана и плоштад

5. Решавање на имотно-правниот 
дел со Катастарот

6. Враќање на старото име на ул. 
„Драчевска“ наместо „Јустинијан 
Први“

7. Изградба на детско игралиште

УСЈЕ
1. Редовно одржување на уличното 

осветлување

2. Изградба на парк

3. Детско игралиште

4. Редовно одржување на хигиената

5. Спортско-рекреативно 
игралиште

6. Асфалтирање на улиците

7. Редовно чистење и санација на 
Усјанскиот Канал



ЖИВОТ ВО КИСЕЛА ВОДА! ЗА СИТЕ

ПОТСТАНИЦА
1. Пешачки надвозник преку 

пругите

2. Осветлување на улиците

3. Изградба на парк со игралиште

СТАКЛАРА КАМЕНИК
1. Урбанизација на УЗ „Стаклара 

Каменик“

2. Реконструкција и довршување на 
улиците

3. Изградба на парк со урбана 
опрема и осветлување

4. Изградба на фекална и 
атмосферска канализација

